
Doporučenja koła hotowarničow serbskeje katolskeje narodneje drasty 

ze zarjadowanja župy „Michał Hórnik“ Kamjenc štwórtk, 5.3.2020, w Chrósćicach 
 

   

Česćene hotowarniče a česćene nošerki serbskeje katolskeje narodneje drasty, 

tule podate doporučenja njech přinošuja k dostojnemu zdrasćenju a k prawemu wužiwanju 

zapřijećow za jednotliwe dźěle našeje serbskeje katolskeje narodneje drasty.  

 

Křćeńska kmótra 

‒ młodostna:  

o družka w čornym pjezlu a we wulkim rubišku 

‒ njewudata starša abo njewudata z dźěsćom: 

o cankata měca (pod cankom ćeńki čerwjeny banćik zašity) 

o čeć (čorny bant bjez nahłowneho dźěla) 

o banty (podobne čěpcej, ale bjez canki) 

o wulke rubiško 

o šórcuch 

o wokołopasacy bant 

‒ wudata:  

o cankata měca (pod cankom ćeńki čerwjeny banćik zašity) 

o čeć 

o čěpc a nabočnikaj 

o wulke rubiško 

o šórcuch 

o wokołopasacy bant 

‒ mać:  

o we wuslěkanej drasće 

(njewudata: banty / wudata: čěpc a nabočnikaj) 

 

Prěnje Swjate woprawjenje 

‒ družka: 

o w kitlku a w małym rubišku 

o běły nahłowny bant   

o běły wokołopasacy bant a chribjet z myrtu debjeny 

‒ přewodna družka: 

o w čornym pjezlu a we wulkim rubišku 

‒ kmótry a maćerje: 

o we wuslěkanej drasće, w cyrkwi w čornym pjezlu 

(njewudate: banty / wudate: čěpc a nabočnikaj) 

 

Firmowanje 

‒ družka: 

o w čornym pjezlu a we wulkim rubišku 

‒ kmótra:  

o we wuslěkanej drasće, w cyrkwi w čornym pjezlu 

‒ njewudata:  

o cankata měca (pod cankom ćeńki čerwjeny banćik zašity) 

o čeć (čorny bant bjez nahłowneho dźěla) 

o banty (podobnje čěpcej, ale bjez canki) 



o štałt ze šnórowanjom (tež hdyž ma dźěćo) 

o jednobarbna (módra, zelena, bruna) abo decentnje mustrowana fala 

‒ wudata:  

o cankata měca (pod cankom ćeńki čerwjeny banćik zašity) 

o čeć (čorny bant bjez nahłowneho dźěla) 

o čěpc a nabočnikaj 

o štałt z běłymi kneflemi (tež čorne su móžne) 

o jednobarbna (módra, zelena, bruna) abo decentnje mustrowana fala 

‒ mać:  

o we wuslěkanej drasće, w cyrkwi w čornym pjezlu 

(njewudata: banty / wudata: čěpc a nabočnikaj) 

 

Žarowanje 

‒ družka:  

o běły nahłowny bant 

(jenož jeli je zemrěty jara bliski přiwuzny abo zemrěta jara bliska přiwuzna a w 

prěnich tydźenjach po smjerći) 

o tež róžojty nahłowny bant je móžny 

o chribjet a wokołopasacy bant při hłubokim žarowanju běły abo z čornym 

wušiwanjom abo z čornej canku 

o štóž ma, njech wužiwa žarowanske družče rubiško z jednorym cankom 

o žołte abo módre wušiwanje pokazuje tež na žarowanje 

(w poslednich tydźenjach žarowanja) 

‒ žony a młodostni: 

o we wuslěkanej drasće  

(njewudate: banty / wudate: čěpc a nabočnikaj) 

o banty abo čěpc móžetej być: běły, čorny abo běłočorny wušiwany a 

nabočnikaj běłe abo z čornej žołmičkowej canku 

o za hłuboke žarowanje po móžnosći běłe abo čornoběłe wušiwane rubiško a 

čornu falu  

o pozdźišo falu z decentnje čornoběłym mustrowanjom 

o žołte abo módre wušiwanje pokazuje tež na žarowanje  

(w poslednich tydźenjach žarowanja) 

‒ słónka abo kmótra:  

o štóž ma, njech wužiwa žarowansku (florowu) měcu 

(pod cankom ćeńki módry banćik zašity) 

o čeć (čorny bant bjez nahłowneho dźěla) 

o njewudata: banty / wudata: čěpc a nabočnikaj 

o banty abo čěpc móžetej być: běły, čorny abo běłočorny wušiwany a 

nabočnikaj běłe abo z čornej žołmičkowej canku 

 

Na Bože ćěło 

‒ družka:  

o w kitlku a w małym rubišku 

‒ wšitke žony (tež młode holcy):  

o we wuslěkanej drasće, w cyrkwi po móžnosći w čornym pjezlu 

 (njewudate: banty / wudate: čěpc a nabočnikaj) 

o po móžnosći jednobarbna fala, tež pisana fala z decentnym mustrom so hodźi 

‒ njewudata mać:  

o štałt ze šnórowanjom 

o banty 

‒ po stawniskim kwasu:  

o kaž wudata 



‒ płachćička: 
o po starym wašnju smě so tež płachćička ze štryncuškom wot wudatych a 

njewudatych žonow nosyć 

o k tomu nosy so jednobarbna fala a čorna kuta, tež čorny pjezl je móžny 

 

Putnikowanje do Róžanta 

‒ družka: 

o w kitlku, w małym rubišku a w spódnjej sukni 

 

Hotowarniče měli prošu tež na slědowace dypki dźiwać: 

o włosy njeměli na žadyn pad do čoła wisać 

o čorne abo ćmowe črije, žane běłe abo pisane sportowe črije 

o bjez nawušnych a dalšich debjenkow 

o bjez nadpadnje lakěrowanych nochći 

o žwjeńkački njeměli so kusać 

 


